
Ne sadr-ı efham o kim zât-ı pâkidir dehre

İnâyet-i dü-cihân kadr-i hazret-i Zü'l-men



Ziyâ-yı gevher-i hurşîd-i himmet ü azamet

Fürûg-ı cevher-i mir'at-ı akl-ı mu'ciz-fen



Sipihr-i mihr-i atâyâ penâh-ı bây ü gedâ

Muhît-i fazl u nühâ âbrû-yı hulk-ı hasen



Kerîm ü a'del-i devrân ........ kim

Cihânda mislini görmüş değil bu çerh-i kühen



O şehsuvâr-ı cihânbân-ı arş-ı rıf'at kim

Olurdu etse sıtablında nüh felek-tevsen



O kahramân-ı kavî-dest kim felâhına

Kemîne-seng değil sahre-i çeh-i bijen



Meh-i sipihr-i kerem kim berâ-yı istikbâl

Ufukta zâhir olur her gün âftâb erken



O mü'temen kim ezel kilk ü tîgı kılmıştır

Müsellem-i yed-i te'yîdi hazret-i Zü'l-men



Kef-i kerem-veri bârân-ı lutf u cûda sehâb

Zamîr-i pâki kemâlât ü dânişe ma'den



Fakîr-i nefha-i hulku nesîm-i can-perver

Gedâ-yı şebnem-i lûtfı şükûfezâr-ı çemen

